shrIcAmuNDeshvari aSTottarashatanAma stotram

shrIcAmuNDA mahAmAyA shrImat siMhAsaneshvarI |

shrIvidyA vedyamahimA shrIcakrapuravAsinI  || 1 ||

shrIkaNThadayitA gaurI girijA bhuvaneshvarI |

mahAkALI mahAlakSmIH mahAvANI manonmaNI  || 2 ||

sahasrashIrSasaMyuktA sahasrakaramaNDitA |

kausuMbhavasanopetA ratnaka~ncukadhAriNI  || 3 ||

gaNeshaskandajananI japAkusumabhAsurA |

umA kAtyAyanI durgA mantriNI daNDinI jayA  || 4 ||

karA"nguLinakhotpannanArAyaNadashAk.rtiH |

sacAmararamAvANIsavyadakSiNasevitA  || 5 ||

indrAkSI bagaLA bAlA cakreshI vijayAMbikA |

pa~ncapretAsanArUDhA haridrAku"nkumapriyA  || 6 ||

mahAbalA.adrinilayA mahiSAsuramardinI |

madhukaiTabhasaMhartrI madhurApuranAyikA  || 7 ||

kAmeshvarI yoganidrA bhavAnI caNDikA satI |

cakrarAjarathArUDhA s.rSTisthityantakAriNI  || 8 ||

annapUrNa jvalajjihvA kALarAtrisvarUpiNI |

nishuMbhashuMbhamadanI raktabIjaniSUdanI  || 9 ||

brAhmyAdimAt.rkArUpA shubhA SaTcakradevatA |

mUlaprak.rtirUpA.a.aryA pArvatI parameshvarI  || 10 ||

bindupIThak.rtAvAsA candramaNDalamadhyagA |

cidagnikuNDasaMbhUtA vindhyAcalanivAsinI  || 11 ||

hayagrIvAgastyapUjyA sUryacandrAgnilocanA |

jAlandharasupIThasthA shivA dAkSAyaNIshvarI  || 12 ||

navAvaraNasaMpUjyA navAkSaramanustutA |

navalAvaNyarUpADhyA jvaladdvAtriMshadAyudhA  || 13 ||

kAmeshabaddhamA"ngalyA candrarekhAvibhUSitA |

carAcarajagadrUpA nityakLinnA.aparAjitA  || 14 ||

oDyANapIThanilayA lalitA viSNusodarI |

daMSTrAkarALavadanA vajreshI vahnivAsinI  || 15 ||

sarvama"ngaLarUpADhyA saccidAnandavigrahA |

aSTAdashasupIThasthA bheruNDA bhairavI parA  || 16 ||

ruNDamAlAlasatkaNThA bhaNDAsuravimardinI |

puNDrekSukANDakodaNDapuSpabANalasatkarA  || 17 ||

shivadUtI vedamAtA shA"nkarI siMhavAhanA |

catuHSaSTyupacArADhyA yoginIgaNasevitA  || 18 ||

navadurgA bhadrakALI kadaMbavanavAsinI |

caNDamuNDashiracchetrI mahArAj~nI sudhAmayI  || 19 ||

shrIcakravaratATa"nkA shrIshailabhramarAMbikA |

shrIrAjarAjavaradA shrImat tripurasundarI  || 20 ||

shAkaMbarI shAntidhAtrI shaThahantrI shivapriyA |

rAkenduvadanA ramyA ramaNIyavarAk.rtiH  || 21 ||

shrImat cAmuNDikAdevyA nAmnamaSTottaraM shatam |

paThan bhaktyArcayan devIM sarvAn kAmAnavApnuyAt  ||

 || iti shrIcAmuNDeshvarI aSTottarashatanAmastotram   ||

